
«Haur sortu berri baten gogoe tak»

Arantxa H|r|goyen

" Gaur berriz ere, orenak eta orenak egon ninteke gure haur sortu berriari
begira. Geldi-geldia bere sehaskan etzanik, begiak erne, belarriak xut.

Zer pasatzen ote zaio burutik ? Zeri pentsatzen ote du ?

Mundura jin berria, hain arin eta ttipi, iduri luke batzuetan gure joan-jinak
segitzen dituela, gure eguneroko solasak konprenitzen dituela eta zenbait
aldiz ere, elkarrizketan parte hartu nahi duela. Bere maneran igortzen

dizkigu mezuak : gose delarik, kexu delarik edo min duelarik. Sortu berriaren

komunikazio sistema ? Negarra.

«Haur sortu berri baten gogoe tak»

Arantxa H|r|goyen

Gure niniak ez ditu oraino komunikatzeko sistema berriak ezagutzen. Gaurko
egunean, alta, teknologia berriek komunikatzeko eta idazteko tresna berriak
sortu dituzte. Zaku horretan sakeleko telefonoak eta nola ez haien SMS mezu
laburren komunikazio sistema dugu. Komunikazio molde honek, gazteen
artean bereziki, fite eta labur idazteko beharra ekarri du. Zer trebezia!

Eri puntarekin saka eta saka begi kliska batez mezua igorria eta beste begi
kliska batez erantzuna begipean. Dudarik ez da tresna ttipi horrek sekulako

aldaketak eragin dituela gure ohituretan eta jendeen arteko harremanetan.

«Haur sortu berri baten gogoetak» G

Arantxa Hirigoyen

Nola bizi ote ginen lehen mugikorraren beharrik gabe ? Orain, nonahi eta
noiznahi atzematen dugu norbait sakeleko telefonotik hitz egiten edo gure
esku ahurrean kokatzen den tresna horretatik bizpahiru mezu denbora
berean bidaltzen. Beharrezkoa ere bilakatzen ari da zenbait gazteentzat,
horrelakorik ez duenari mespretxuz begiratuz gainera. Zenbat kalapita eta
buruhauste aita-amekin, zenbat abisu eta mehatxu gurasoengandik. Sosa
behar baita gisa bereko asmakuntza baten jabe izateko. Eta nork ordaindu

behar ote ditu hilabeteroko zor agiriak?

«Haur sortu berri baten gogoe tak»

Arantxa H|r|goyen

Gure haurnoari so, bere esku Aiminoak ferekatuz etorkizunari buruz

hausnartzen hasi naiz.

Zer ezagutuko ote dute gure seme-alabek? Eta nola jokatuko ote dugu
guhaurek? Hasteko, teknologia garatuenak ere, ez du ene aitzinean dudan
asmakuntzarik xoragarri eta preziatuena gaindituko sekulan. A! Preseski,
mezu bat igorri dit oraintxe, lehenbailehen ihardetsi behar diot.

Gaur ere orenak eta orenak egon ninteke gure haur sortu berriari begira...

